
Introduccion

1. Objectiu

Los mots illustrats an per objectiu d'ajudar los enfants dislexics e mai particularament
los dis-ortografics dins la mesa en plaga e dins lo manten de las coneissengas relativas a

l'ortografia d'usatge.

A partir d'una particularitat ortografica, los mainatges i van associar un dessenh,

en ligam amb lo sens del mot.

S'inspira d'un trabalh de recerca « L'Orthographe lllustrée» realizat per una cola
d'ortofonistes, neuro-linguistes e neuro-psicologues. Las illustracions son realizadas per un

grafista.

Es sus aqueste punt que lo metdde es diferent d'o en francés. Tre la debuta, los mainatges
soscan amassa sus la particularitat ortografica e, per cola, decidisson de l'illustracion que o

sera associada. Los dessenhes son faits pels enfants.
Descobrir amassa, soscar amassa, realizar amassa: un vertadier trabalh de cooperacion.

La toca aqui, es de fornir una basa de trabalh en occitan, a dispausicion dins la

classa.

Una tiera de 40 mots, amb de dessenhes inserits, es prepausat. Totes los mots foguéron
realizats per de Calandrons (Calandreta de L'Ametliers, de Cuitat, de Peiriac-Menerbes e dels

Polinets).

Lo metode, per la realizacion dels dessenhes son precisats e de dralhas son
prepausadas. Al flor e a mesura, los mainatges seran capables de trapar lo dessenh
que los ajudara a la memorizacion ortografica del mot. L'illustracion prepausada, mai
gu'un dessenh impausat, es una ajuda mnemo-tecnica visuo-semantica, que permet de

trapar la forma ortografica del mot.

Lo dessenh entreten un ligam de sens amb lo mot e se mescla al mot per ne far qu'un.

Aital, lo dessenh que soslinha la particularitat ortografica, permet de fixar lo mot en memoria.



2. Per qual s'adreica lo metdde ?

Dislexics

Dis-ortografics Mainatges

en cors d'aprendissatge
Que podon pas memorizar

o amb de dificultats per memorizar
['ortografia de mots

que poiran d'un biais attractiu
aquesir l'ortografia de mots novéls

3. Perdequé prepausar un metdde d'aprendissatge de
I'ortografia en Calandreta

Coma dins l'escola publica, Calandreta a d'enfants dislexics e es pas esparnhat!
Representa environ 10% d'una classa d'atge e sovent mai. De mai, I'aprendissatge de
l'ortografia es complicat per de nombroses enfants subretot per los qu'an de trebols de
l'aprendissatge. Son confrontats a I'encop a l'ortografia d'usatge e a la gramaticala

ligada a un fum de reglas.

Cal metre en abans qu'en Calandreta, I'aprendissatge de la lectura e I'escritura de fa en

occitan. Aquela lenga es mens compléxa que la lenga francesa.
Dispausa d'un sistéma fonologic mens ric qu'o del Francés.

Mens ric vol pas dire qu'es un lenga mai paure! Al contrari, permet als enfants de far

mens de décas!

Caquela de dificultats persistisson coma la preséncia de letras mudas, lo doblament de
consonantas, los accents tonics, los fonemas que se podon escriure de mantun

biaisses, los grafémas compléxes (nh,lh....).

Per aquelas rasons, de dificultats apareisson, perdequé I'enfant dispausa d'un bagatge

fonetic limitat e va sovent a I'essencial.

Lo trabalh de derivacion es pas automatizat, e se trapa dins un trabalh de memorizacion

que suscarga sa memoria de trabalh.

Lo metodde visuo-semantica adaptada de «L'Orthographe lllustrée» va permetre de
facilitar la memorizacion de particularitats ortograficas en utilizar un mejan mnemo-

tecnic a I'encop visual e semantic.

Aqueles mots illustrats, realizats amb los enfants, son assimilats e memorizats d'un biais

ludic. L'aprendissatge es mens rebarbatiu e deven un joc!



PARTIDA 1: Cadre teoric

1. L'ortografia d'usatge e son aquisicion

Lo trebol dislexic e/o dis-ortografic a de repercussions importantas sus

l'aquisicion de las lengas en cor d'aprendissatge.
La dificultat porta sus lo gras d'opacitat o de transparéncia de la lenga.

La transparéncia/ opacitat d'una lenga representa lo gras de correspondéncia
entre 'ortografia e la fonologia de la lenga, es a dire la correspondéncia entre lo biais de

o escriure e lo biais de o prononcia.

Una lenga perfeitament transparenta es una lenga o la correspondéncia entre

graféemas o fonémas es univoc: a un fonéma correspond un graféma e reciprocament.

* L'occitan coma l'italian o lI'espanhdl an una ortografia transparenta dins lo sens o

lo codatge fonologic es pro simple.
En occitan, 51 grafémas servisson de retranscriure 37 fonémas.
* Alinverse lo francés a una ortografia mai opaca e compléexa.

Los 36 fonemas son retranscrits en 170 grafémas...Per exemple pas mens de 44
graféemas son possibles per retranscriure lo son [i] : /hi/ dins hiver, /his/ dins

ébahis, /hit/ dins il trahit, /ea/ dins leader

La dis-ortografia porta justament sus la consciéncia fonologica, la dificultat a
descompausar un mot en sons (fonémas), a transcriure los sons ( es a dire establir un

ligam entre fonémas e grafémas) e a automatizar aqueste processus.

L'importancia d'aqueles dificultats fluctua d'una persona a una autre. Cada cop, lo
cost cognitiu generat per l'analisa fonologica e l'identificacion o la transcripcion dels
mots escrits es granda, e aura de repercussions sus los autres mecanismes que devon

tanben esser meses en plagca pendent la lectura e l'escritura.



2. Los trebols especifics d'aprendissatge de l'ortografia
d'usatge

La dis-ortografia es un trebol persistent, de la familha dels DIS, que se manifésta
per un defaut major dins I'aquisicion e la mestreja de I'ortografia. Afecta principalament

I'aprendissatge e I'automatizacion de la correspondéncia fonéma-graféma.

L'enfant esprova de dificultats grandas a mestrejar las reglas ortograficas, ¢o que

mena a una alteracion de I'escritura tant espontanéu que dictada.

Distinguisson 2 tipes de dis-ortografia:
-la dis-ortografia de desvolopament qu'es innada en ¢o de I'enfant;

-la dis-ortografia aquista, es deguda a un traumatisme

a) Las causas

La dis-ortografia es generalament la consequéncia d'un trebol de I'aprendissatge.
Un enfant dislexic, per exemple, patis forcadament d'aqueste trebol de lI'escritura.

Pasmens, existis de cas isolats de dis-ortografia sens dislexia.

La dis-ortografia es pas un probléema psiquiatric, reléva mai d'un trebol
neurologic, mas es encara dificil de precisar la natura exacta d'aquesta malautia. De tot

biais, es pas la consequéncia d'un nivel d'intelligéncia inferiora.

D'estudis en neuro-psicologia an permés de realizar de grandas avangadas dins
la compreneson del foncionament forga compléxe del lengatge uman. Meton en
evidéncia un disfoncionament de certans rets del sistem nervids cerebral, responsable

de la recepcion, de l'integracion e del traitament del lengatge tant oral qu'escrit.

b) Los factors de risc

Dins la mager part, la dis-ortografia, coma los autres trebols DIS, es favorisada

per:



De factors patologics: prematuritat, patiment neonatala...

De factors psicologics o afectius que provocan un blocatge dins l'aprendissatge:

trebol de la motivacion, pigresa...

De factors genetics provocant una alteracion del sistem cerebral responsable de

I'assimilacion del lengatge escrit;

de factors socio-cultural: mitan desfavorisat, familha pas pro escolarizada...

c) Las diferentas manifestacions de la dis-ortografia

O se manifesta per d'importantas errors de transcripcions, classadas en 4

categorias:

Los trebols de la transcripcions fonologics
Los trebols del contrarotle semantic
Los trebols morfo-semantics

Los trebols del lexic ortografic

Los trebols de la transcripcions fonologics

Es un deficit al nivel fonéma e graféma. Resulta d'una dificultat, d'associar un

graféma e un son, es a dire de faire correspondre una unitat sondra a una unitat escrita,

una dispausicion que li o deuria esser automatica. Se manifésta generalament per

d'errors auditivas e visualas repetetivas, alara que l'enfant patis pas de problémas

auditius particulars.

Se manifésta per:

Una confusion entre los sons proches: «jirafa» per «girafa»
Una assimilacion de mots: « canta » per « tanta ».
Una inversion de las letras: « dezt » per « déetz ».

Una substitucion de mots per un autre mot de sens vesin: « cadiera» per

« fautuélh ».

D'errors de copia de mots: « escola » per « escola ».



Los trebols del contrarotle semantic

Aqueste trebol dis-ortografia se tradusis per una defalhiment semantic, es a dire
per una inaptituda de memorizar los mots puéi tanben lors utilizacions. Del cop, resulta

en ¢o de
I'enfant:
* una confusion d'omofones: «sét» per «set»

* un decopatge arnachic dels mots: «unenfant» per «un enfant»

Los trebols morfo-semantics

O se manifestan per una incapacitat mager d'assimilar las reglas gramaticalas e

sintaxicas.
Donc

* Una marrida assimilacion de la conjugason e de las réglas d'acords verbals:

«manjon» per «manjan»

Per contra, i a de lacunas que se rescontran pas dins la lenga occitana mas sonque en

francés:

®* una lacuna al nivel d'acords nominals e verbals que se rescontra sonque en

francés, perqué lo plural e lo participe passat en occitan es marcat a I'oral.

Los trebols del lexic ortografic

Se traduson en ¢O de I'enfant dis-ortografic per de decas d'ortografia tant pels
mots familiers, sovent utilizat, e aquo malgrat las repeticions. S'explican per un deficit al
nivél de la representacion mentala dels mots, es a dire una dificultat de memorizar e de

representar las letras e los mots.

Ne resulta:
®* una omission de las letras: mati per matin
* una confusion de letras: berai per verai

* un ajust de letras o de sillabas : soulelh per solelh

d) Los simptomas de la dis-ortografia

Se manifesta subretot per de problémas al nivél de l'escritura e de la

transcripcion, que son generalament lentas, irregularas e maladreitas.

Aquestes simptdomas son decelables tre I'enfancia pichona. Pr'aqud, qualques
dificultats significan pas que l'enfant patis. Parlam de trebol dis-ortografics se las

dificultats perduran malgrat las mesuras presas per i remediar.

En per-escolara, lo trebol se reconeis per un retard persistent al nivel del lengatge oral:
v/ un vocabulari paure e limitat
v/ una marrida compreneson dels sons
v un probléma al nivél de l'orientacion espacio-temporala
v/ un grafisme irregular e malabil
v

una dificultat de memorizar

En primari e segondari, quora lo trebol es pas depistat en per-escolara, se tradusit per:
v un retard important de la lectura

una non-reconeissenca de letras correntas

una dificultat de tornar copiar un téxte

un percentatge elevat de decas d'ortografia

un escart important entre lo rasonament e las resultas a I'escritura

una incompreneson del sens dels mots a la lectura

R X X X X «

una calligrafia irregulara e maladreita

e) Lo diagnostic de la dis-ortografia

Lo diagnostica de la dis-ortografia es establida de partir d'un bilang ortofonic.
Compren un tést de consciéncia fonologica e mai un tést visuo-attencional, aquel va

permetre de determinar l'especificitat clinica del trebol, de'n mesurar sa gravetat e

11



d'avalorar las capacitats del pacient tan a l'oral qu'a l'escrit. Va permetre tanben de
metre de costat los problemas totes que podon causar los meteisses simptdomas qu'un

trebol dis-ortografic:
¢ dislexia
® un probléma motor
* un deficit del quocient intellectual
* un deficit de I'atencion e de la concentracion
® un probléma al nivel de la compreneson

* un trebol psicologic primari

D'autres téstes son de preveire, dins la mesura o la dis-ortografia es un problema

pro compléxe, d'autres examens podon esser recomandats abans lo diagnostic oficial:
®* un audiograma
® un bilang ortoptic
* un bilang psicologic
* un bilang ergo-terapeutic
* un bilang neuro-psicologic

* un bilang neuro-pediatric

Cal saupre que lo reperatge de signes successius de la part dels regents e
dels ortofonistes exigis una coneissenca prigonda de las especificitats dels enfants
bilingles. Mas dins lo cursus d'aqueste doas formacions, la formacion es opcionala
e pas sufisentament generalizada malgrat lo fait que lo plurilinguisme precog

concernis 60% dels enfants del monde.

Puéi, los besonhs terapeutics devon ésser adaptats a las singularitats propres al

bilinglisme precog, ¢O que aqui encara requiéra una presa en carga experta.

Se mesfisar, donc, dels ortofonistes qu'afirman sens destorns que Calandreta es

pas bon pels enfants.

3. Influéncia del bilinglisme suls simptomas de la dislexia

Malgrat los obstacles especifics ligats a son trebol, una bona mestreja de las
lengas estrangieras pel mainatge dislexic/dis-ortografic- coma per sos pares- es un atot

incontestable per sa vida futura e professionala.

Los regents traparan aqui un biais de trabalhar amb eles per fin de prene en
compte los besonhs especifics d'aquestes mainatges e que seran profitds a la classa
tota e los que rescontran de dificultats d'aprendissatge.

D'un bais general, sém a descriure regularament I'enfant bilingtie dislexic coma
somés a l'addicion del trabalh intellectual requesit entre I'emplec de doas lengas e a la
dificultats inicialas de traitament de l'informacion propres a son trebol. Un fatigabilitat e
una perturbacion de la compreneson coma de la concentracion sostenguda

s'enseguisson.

En fait, aquela descripcion concernis essencialament lo mainatge allofone o lo
bilingle plagat en escolaritat monolenga o encara lo monolenga facia a l'aprendissatge
d'un segonda lenga.

Per contra, pel bilinglie simultanéu o lo mainatge placat en escola immersiva
precoca, sabém que I'emplec d'una segonda lenga o l'autre lenga necessita pas

d'esforces intermediaris de traduccion.

Aital en cas de dislexia, lo bilinglisme rend pas los trebols mai invalidants qu'en

¢O de I'enfant monolingue.

LANGUE 1| Transferts simultanés LANGUE 2 ‘{
i
Compétence cognitive —tff p | Compétence cognitive
Compétence textuelle <t g | Compétence textuelle
Compétence de - —»| Comp. de communication
de communication

Gilbert Dalgalian, Enfances plurilingues,témoignage pour une éducation bilingue et plurilingue,
2000,L'Harmatan

Aqui los transferiments se fan dins los dos sens e las competéncias dins la lenga 1 e la

lenga 2 se construson en parallel.

La dislexia a una influéncia sus l'aprendissatge linguistic quora:

* o bilinglisme es consecutiu, es a dire apren pas las doas lengas en parallela,

mas l'una apréep l'autra

* o bilinglisme es tardiu, es a dire aprép 6 ans, perdequé es pas mai natural.

LANGUE 1 ou Transferts décalés LANGUE 2
MATERNELLE

| Compétence cognitive
’

L'ompétence cognitive == '
| Compétence textuelle
4

(‘ompétence textuelle -- . :
p| Comp. de communication

& (i‘.nmpétcncq de .
~ (le communication

Gilbert Dalgalian, Enfances plurilingues,témoignage pour une éducation bilingue et plurilingue,

2000,L'Harmatan

Coma podém veire los transferiments de competéncias se fan que de la lenga 1
cap a la lenga 2. Las competéncias dins cada lenga se fan mas en dos sistemas

autonomes. Per contra, los trasferis entre la doas lengas se fan mas son parcials.

4. L’enfant dislexic en escola bilinglie occitana

Sovent doas questions surgisson en Calandreta:

-I'escolarizacion d'un enfant dislexic en Calandreta diminuis las competéncias

escolaras?
-las doas lengas presentas e donc, la dobla fonologia, barrejan pas pus I'enfant dislexic?

D'un biais general, coma l'oralitat es indemna, d'adobaments son possibles e

aisits d'aplicar per fin de permetre als mainatges de seguir lo programa escolar.

De mai, los transferiments de L1 sus L2 mas tanben de L2 sus L1 que

s’efectuan, serian de natura d'ajudar I'enfant e favoriza la compreneson e l'usatge de la

lenga primiéra.

Las condicions per optimizar las competéncias d'un enfant dislexic:

-causir una lenga transparenta, I'occitan ne fa partit.
-favorizar |'escolarizacion precoga, ¢o que preconiza Calandreta.

Perdequé en ¢o dels enfants portaires de trebols especifics del lengatge escrit, lor cal
aprene una segonda lenga lo mai d'ora possible perdequé las dificultats de I'escrit

seran mai sevéras, l'escolaritat tardiva, es donc desconselhada.

-trapar un ortofoniste que coneis las particularitats dels enfants dislexics escolarizats en

escola bilingue.

Coma l'avem vist mai naut, las lengas totas an pas lo meteis nivél de dificultat, en

ortofonia parlam de lenga opaca e de lenga transparenta.
Las lengas saxonas: angles principalament o I'ortografia es opaca.

Las lengas latinas: italian, espanhol, occitan an d'ortografias transparentas, gaire de

graféemas per un fonéma.

5. Cossi trabalhar amb los enfants dis-ortografics en
Calandreta

Las ajudas disciplinarias

Un cop lo diagnostic pausat e quina que sia la solucion adoptada
( reconeissenca o non dels trebols per la MDPH), lo dis-ortografic se pot far
acompanhar per de professionals mas subretot lo regent pot anticipar d'ajudas pel o
pels enfants dis-ortografics jos la forma d'un PPRE. Permetra, als DIS, de trapar
d'estrategias per fin de contornar lors dificultats en esperar una presa en carga e

una reconeissenca totala.

En cas de dificultats escolaras

Programa personalizat de

capitada educativa

En cas de trebols de

I'aprendissatge escolar

Projécte d'acompanhament

personalizat

En cas d'andicap

Projecte personalizat

d' escolarizacion

Es un dispositiu purament
pedagogic mes en placga pels
mainatges en dificultat dins los

aprendissatges.

Permet la mesa en placa d'un
sosten pedagogic especific amb
d'objectius precises e sus una corta

durada.

Es un plan d'accion que deu
permetre de respondre a las

dificultats de I'enfant.

De personas exterioras podon esser
conselhadas coma una rescontra en

¢O de l'ortofoniste.

Aquel dispositiu deu ésser tornat
evaluar regularament per fin de
poder l'adaptar als reals besonhs de

I'enfant.

Es un dispositiu que concernis los
enfants amb de trebols
d'aprendissatges e de dificultats
escolaras durables ( dislexia,
TDA/H).

Los parents son a l'origina de la
demanda. Es realizada al prép de la

medecina escolara.

Los regents e lo cap d'establiment
ne podon faire la demanda mas
aquela deura ésser acceptada pels

parents.

Aprep analisi dels elements fornits
pel metge escolar lo PAP se pot
metre en placa. Definira los
adobaments e lo material

pedagogics.

Lo PPS es mes en plaga quora una
reconeissenca de situacion
d'andicap foguét realizada per la
MDPH.

Sa mesa en Obra es realizada
pendent una EES ( Equipe de Suivi
de Scolarisation), ont se trapan los
parents, lo regent, lo cap
d'establiment, la medecina escolara,
puéi sus convit los ortofonistes,

psicolog...

Los besonhs pedagogics e umans
de I'enfant son evaluats pendent
I'EES mas tanben las orientacions

especializadas.

La familha pot recaupre una ajuda

financiéra pel material pedagogic.

Las ajudas totas son notificadas per
la MDPH. Lo regent referent es
present pendent aquel acamp e
redigis los documents que seran

transmeés a la MDPH.

Exemple d'un PPS adaptat per un enfant dis-ortografic

PARTIDA 2: Lo metode visuo-semantica

Material
1. La causida dels mots en occitan

Se faguét pel raport a mantun elements:

-I'escala DUBOIS-BUYSE: los mots francés son revirats en occitan

-de mots de la classa del primari ( escalons de 1 a 23)

- la natura dels mots ( nhoms, adjectius, advérbis ,vérbs, pronoms e preposicions)
-una tiéra exaustiva de 10 a 20 mots per categoria donc environ 90 mots.
Sens aquela tiera exaustiva serem a una tierade ............... de 2804 mots!

-la particularitat ortografica ( letra muda, doble consonanta, digrama e trigrama......)

-los mots amb un imatge mentala forta per la mager part.

L'escala DUBOIS-BUYSE

Aquela escala es repartida en 43 escalons, los 3726 mots los mai frequents de la

lenga francesa, frequents vol pas dire regulars.
Cada escalon conten de mots de dificultat ortografica equivalenta.

Los mots de 1 a 7 son normalament mestrejats tre la primiéra annada d'escolaritat

primari 6-7ans

Los mots de 8 a 11 son normalament mestrejats tre la segonda annada d'escolaritat

primari 7-8ans

Los mots de 12 a 15 son normalament mestrejats tre la tresena annada d'escolaritat

primari 8-9ans

Los mots de 16 a 19 son normalament mestrejats tre la quatrena annada d'escolaritat

primari 9-10ans

Los mots de 20 a 23 son normalament mestrejats tre la cinquena annada d'escolaritat

primari 10-11ans
Los mots dels escalons 24 a 39 son mestrejats a la fin del collégi.

Los mots de basa van del primiér al 37 escalons e se repartisson del biais seguent:

Nembre de mots

i

30

échelon

T T

31-36

L'orthographe illustrée, S. Valdois, M-P de Partz, X. Seron, M. Hulin, Ortho Edition P16

La toca es pas de far un libreton amb una tiéra compléta dels mots illustrats, mas

de fargar una basa de mots illustrats que se poiran enriquir al flor e a mesura de la vida

de la classa.

Aquela basa permet d'installar una estrategia en ¢o de I'enfant dislexic e una

basa pel aprendissatge de I'ortografia en general.

2. Particularitats ortograficas illustradas

Per cada mot es joslinhat la/las particularitat(s) ortografica(s). Correspond a una grafia

muda, accentuada, doble consonanta o a una grafia amb un foném «compléxe».

La tiera iniciala dels mots

Mots Categoria Particularitat ortografica Mots Categoria Particularitat ortografica
gramaticala gramaticala

papa N a dever \% v prononciat [b] e r muda
porta N o} logar Vv g
carriéra N rr reténer \Y té
chiminiéra N e beure Vv u prononciat [ou]
terra N err quéerre \% err
mama N a agachar Vv ch prononciar [tch]
escola N o} amassar \Y ss
libre N br prononciat pr arribar Vv rr
ort N o} tocar \Y r muda

nenon
fudc
leon
matin
pipa
riba
ser
divendres
vinha
branca
roge
brave
tranquil
paure
ric

bon
freg
gros
irange
penos
bélga
doble
grand
malaut
larga
darrier

esquerra

Z Z2 Z2 Z2 Z2 Z Z Z Z Z

> >
& &

Adj
Adj
Adj
Adj
Adj
Adj
Adj
Adj
Adj
Adj
Adj
Adj
Adj
Adj
Adj

n muda
0
n muda
n muda
a prononciat [0]
a prononciat [0]
r muda
v prononciat [b]
nh prononciat [gn]
an
g prononciat [tch]
v prononciat [b]
qu
u prononciat [ou]
c
n muda
g prononciat [tch]
0
g prononciat [tch]
0
€ e g prononciat [tch]
bl prononciat [pl]
d letra muda
a prononciat [0]
a prononciat [0]
rr, &, erfinala muda

eerr

entreténer

acabar

sautar
fondre
cadun
aquela
vostre
aquo
fortament
deman
luénh
tanben

ier

quasi

aici

enfin
apréep
justament
oc

puei

al entorn
entre
contra
dempuéi
davant
pendent
aprep
segon
tre

dejos

en ¢o de

blanquejar

mormolhar

naturalament

diréctament

<K < <K< K< <K< <

Pron
Pron
Pron
Pron
Pron
Adv
Adv
Adv
Adv
Adv
Adv
Adv
Adv
Adv
Adv
Adv
Prep
Prep
Prep
Prep
Prep
Prep
Prep
Prep
Prep
Prep
Prep
Prep

qu
éer muda
r muda
lh
r muda
d prononciat [t]
n muda
a prononciat [0]
o
o]
0et muda
n muda
é eh muda
nen mudas
e
t muda
qu
i
éet muda
n muda
e
t muda
o
é
desepararlaldelae
e pronociat [é]
a prononciat [0]
é
t muda
t muda
e
n muda
€ pronociat [€]
0

o

Procedura d'aprendissatge

1. Sensibilizacion al libreton «L'Orthographe lllustrée»

Una presentacion del libreton «L'Orthographe illustrée» es faita a la classa.

Mantun mots son aficats al tableu e los mainatges devon dins un primiér temps

observar ¢o que veson puei devon far lo ligam entre l'illustracion e lo mot.

2. Causida e illustracion dels mots: un trabalh de
cooperacion

Aprep l'afichatge, amassa discutissem de la dificultat ortografica que lor pot

pausar probléma.
La metém en abans e los enfants imaginan l'illustracion que pot ésser associada.
Son convidats de crear lor representacion imajada al despart del mots presentats.

Los mainatges podon esser acompanhats dins lor representacion mentala per

fin de precisar los detalhs:

-de que representa aquel mot per vosautres ( quin imatge mental an a partir d'aquel

objéecte)
-de que vesetz

-de que representa aquel mot pel mond en general

Un temps es balhat per:
- dessenhar al brolhon
- una validacion de la part del regent

- lo dessenh final sul mot o la(s) letra(s)

Es pas simple de demandar als enfants de far lo mot illustrat perfeit! Mas per de

questions, de precisions los cal menar cap a un imatge mental lo mai representatiu.

Los mots illustrats retenquts

Mots Categoria Particularitat ortografica Mots Categoria Particularitat ortografica
gramaticala gramaticala

papa N a reténer \% té
porta N o} beure V u prononciat [ou]
carriéra N rr quérre \% err
chiminiéra N e agachar ch prononciar [tch] e r muda
terra N err amassar \Y ss
mama N a arribar V rr
escola N o} sautar \Y r muda
libre N br prononciat pr fondre V d prononciat [t]
ort N o} cadun \Y n muda
nenon N n muda vostre \ o]
fudc N o} aquo Pron o}
leon N n muda deman Pron n muda
matin N n muda luénh Pron € eh muda
pipa N a prononciat [0] tanben Adv n e nl mudas
riba N a prononciat [0] ier Adv e
ser N r muda enfin Adv n muda
divendres N v prononciat [b] aprep Adv e
vinha N nh prononciat [gn] puéi Adv e
branca N an al entorn Adv desepararlaldelae
roge Adj g prononciat [tch] pendent Adv t muda
ric Adj c entre Adv e prononciat [é]
bon Adj n muda dempuéi Adv e
freg Adj g prononciat [tch] aprep Adv e
gros Adj o} dejos Adv o}
irange Adj g prononciat [tch] en ¢o de Prep o]

doble
grand
malaut

darriér

esquerra

Adj bl prononciat [pl]
Adj d letra muda

Adj u prononciat [ou]
Adj rr, &, e rfinala letra muda
Adj err

Adj

3. Los mots illustrats e lo sentit dels enfants

L'organisacion per l'illustracion:
-lo mot es balhat sus un papiér

-la(s) letra(s), que se trapan dins la particularitat ortografica, son balhadas dins la policia

arial 400 per permetre de far un dessenh precis.
-l'illustracion es faita al brolhon

-l'illustracion es faita al nét

Las escoOlas son unanimes pels enfants totes aquel trabalh éra una capitada.
Totes se son regalats. Son a demandar dins ma classa de tornar illustrar de mots.
Reconeisson que lo trabalh es pas aisit mas prenon mai de plaser d'illustrar la

dificultada ortografica del mot que de I'aprene pendent d'oras.

Remarqueri que la significacion del mot avia una importancia dins lor causida e sovent

representava lor univers d'enfant.

4. Los mots de la tiéra non illustrats

Los mots ja memorizats dins lor repertori ortografic

De mots fogueron pas illustrats,representavan una dificultat ortografica, mas los

mainatges los avian ja memorizats pendent los aprendissatges anteriors.

E las limitas...

Certans mots foguéron pas causits e pas retenguts per mantuna rasons:
- imatge mental complicat per las preposicions, advérbis e pronoms.

Aprep discutida, éra impossible de metre en ligam un dessenh amb lo sens del mot. La

definicion éra trop abtraita.

Dins "L'orthographe illustrée" d'llustracion fogueron faitas mas me semblan pas

percutenta per ieu e pels enfants.

Donc, pusléeu de demandar als enfants dis-ortografics de los aprene de cor,
metram a dispausicion una aisina amb los mots irregulars. Pels autres, un trabalh de

memorizacion sera demandat.

- mots fasian pas partir de lor repertori lengatgiér. Seran illustrats al moment vengut se

una dificultat ortografica se fa sentir.

5. L'aprendissatge

Un libreton per enfant es fargat. Cada mot es representat sus un format A4.
Cada setmana demandam als enfants d'aprene 10 mots. Aquel dispositiu es ajustat

en foncion dels enfants.

Pels enfants dis-ortografics cal prene de dispausicions en significar lo mot, lo

tornar dire dins son contéxt abans de demandar I'escritura del mot.
L'aprendissatge se fa en mantuna estapas segon «l'orthographe illustrée»:

- copia del mot amb modél jos uélhs

- copia immediata del mot e del dessenh en I'abséncia del model
-copia diferida del mot e del dessenh

-oralizacion del mot

-copia diferida del mot sens lo dessenh

Prepausi aprép la tresen estapa, una de mai, demandar als enfants d'oralizar lo mot
abans de l'escriure. Es una facultat que fonciona parféitament en ¢o de I'enfant dis-

ortografic e que o pot ajudar dins la memorizacion ortografica definitiva del mot.

Lo contrarotle de l'aprendissatge

¢ Avaloracion immediata

Es util de contrarotlar I'assimilacion dels mots en memoria. Coma lo prepausa

lo grop de recérca de «L'orthographe illustréey.

Cal presentar 2 tieras de 10 mots illustrats. Una tiera A que fa l'objecte d'un

aprendissatge coma al dessus e una tiéra B es presentada coma contrarotle.

Normalament los mots de la tiéra A seran mielhs ortografiats que los de la
tiera B. Pels mots mal ortografiats, caldra demandar l'imatge mental associad. Se

I'imatge mental foguét pas associat o desformat I'aprendissatge sera tornar pres.

* Lo manten a long térme

L'avaloracion se fara mantun cops. Lo regent velhara, quora presentara una

novela tiéra, de tornar actualizar I'anciana tiera de 10 mots.

S'una dificultat se presenta caldra tornar prene la procedura d'aprendissatge mai
naut. Aquela avaloracion se fara tanben pendent los diferents moments d'escritura:

dictada, texte liure aprep relectura, copia...

6. E aprép ?

Adaptacion del metode als mots derivats

Caldra trabalhar amb los mainatges suls mots derivats en demandar per

exemple los mots derivat d'un mots:

Ex: arribar, arribada, arribat, arribatz.....

Dins una corsaialo despartel'.......

A la corsa, l'esportiu es ............ primiér.

Perlongament sus mots novels

Coma lo dison las especialistas la capacitat pels enfants de generar un

imatge mental estable per un mot es complicat.

Ja los enfants an una granda imaginacion e o doblament constrenta per la

significacion del mot e per sa dificultada ortografica d'una autra part.

Del cop, se los mainatges son daissats per perlongar aquel metdde sus de

mots novels, riscan de realizar un imatge que soslinha pas la dificultat ortografica.

“\Vs

L'orthographe illustrée, S. Valdois, M-P de Partz, X. Seron, M. Hulin, Ortho Edition P23

Los mots presents dins lo libreton occitan es un trabalh de collaboracion amb

mantuna classas. La tiera es pas exaustiva e mantuna illustracions son possibles.

La toca es de crear una banca de donadas. Daissi a dispausicion un dorsiér sus

Estelum que se sona "Mots illustrats".

Cada mots qu'illustrarétz se poira metre dins aquel dossiér, caldra metre lo nom

de I'escola e benléu pas lo(s) noms del(s) illustrator.

Aquel libreton es pas una responsa miracle mas sonque una ajuda pels enfants

dis-ortografics e los autres mainatges.
Es una aisina que deu ésser acompanhada d'autres ajudas especificas.
Una ajuda per melhorar lor ortografia, mas subretot una ajuda diferenta e cooperativa.

Una ajuda que pot servir a tot lo mond quand l'ortografia d'un mot fa de la resisténcia.

Los mots illustrats

